
 Бул макалада эгемендүүлүккө ээ болгон мезгилден 

ааламдашуу шарттарында Кыргызстанда маанилүү мам-

лекеттик маселелердин бири катары мектепке чейинки 

билим берүү системасына өзгөчө көнүл бурулуп жаткан-

дыгы талдоого алынды. Анткени, дал ушул мекемелерде 

баланын физикалык, интеллектуалдык жана инсандык 

жеке нравалык сапаттары түптөлөт. Коомдун өнүгүшү-

нүн маанилүү көрсөткүчү катары балдарды өнүктүрүүдө 

учурдагы мектепке чейинки билим берүү системасы көп 

баскычтуу билим программаларынын калыптанышынын 

себептери тастыкталды. Өзгөчө, мектепке чейинки дүй-

нөлүк мейкиндигиндеги эл аралык практикадан колдонуу 

зарылчылыгы мектепке чейинки билим берүү тутумунун 

мамлекеттик эмес секторун өнүктүрүүгө максаттуу курс 

алышына себеп болгон, анын натыйжасында көп түрдүү 

тутумдардын, б.а. «Жайлоо балдар бакчалары», “Энелик 

мектеп”, ж.б. өнүгүшүнө алып келген. Автордун пикири бо-

юнча уюштурулушу боюнча мектепке чейинки билим берүү 

уюмдарында мамлекеттик стандарттынын негизинде иш-

телип чыккан. Аларга типтүү б.а.толук базалык мазмун-

дагы, парциалдык, жалпы өнүктүрүүчү мектепке даярдоо-

чу кыска мөөнөттүү, вариативдүү, альтернативдүү, б.а. 

жергиликтүү билим берүү органдардан бекитилген автор-

дук, жеке иштелип чыккан программаларды колдонушат. 

Ошондой эле, мектепке чейинки билим берүү жана тарбия-

лоо системасындагы компетенциясынын үч деңгээлдүү 

иерархиясы белгиленди. 

Негизги сөздөр: мамлекет, саясат, бийлик, коом, 

мектепке чейинки билим берүү, тарбиялоо, мекеме, компе-

тенция. 

В данной статье анализируется тот факт, что с 

момента обретения независимости в условиях глобали-

зации одним из важнейших государственных вопросов в 

Кыргызстане является система дошкольного образования. 

Ведь именно в этих учреждениях формируются физиче-

ские, интеллектуальные и личные нравственные качества 

ребенка. Подтверждены причины формирования много-

уровневых образовательных программ в действующей сис-

теме дошкольного образования в развитии детей как 

важном индикаторе развития общества. В частности, 

необходимость применения международной практики в 

глобальном дошкольном пространстве привела к целевому 

курсу на развитие частного сектора системы дошкольного 

образования, а также к развитию многовариантных сис-

тем, как «школа Энелик», «Жайлоо бакчалары» и др. По 

мнению автора, организация дошкольного образования раз-

работаны на основе государственных стандартов. К ним 

относятся типовые т.е. полное базовое, парциальные, 

краткосрочные подготовительные к общеобразователь-

ной школе, вариативные, альтернативные т.е. разрабо-

танные авторские программы, одобренные местными ор-

ганами образования. Также отмечена трехуровневая 

иерархия компетенций в дошкольной системе образования 

и воспитания.  

Ключевые слова: государство, политика, власть, об-

щество, дошкольное образование, воспитание, институт, 

компетенция. 

This article analyzes the fact that since gaining indepen-

dence in the context of globalization, one of the most important 

state issues in Kyrgyzstan is the preschool education system. 

After all, it is in these institutions that the physical, intellectual 

and personal moral qualities of the child are formed. The rea-

sons for the formation of multilevel educational programs in the 

current system of preschool education in the development of 

children as an important indicator of the development of society 

are confirmed. In particular, the need to apply international 

practice in the global preschool space has led to a targeted cour-

se for the development of the private sector of the preschool edu-

cation system, as well as the development of multivariate 

systems such as the “Enelik school”, “Jailoo bakchalary”, etc 

According to the author, the organization of preschool educa-

tion is developed on the basis of state standards. These include 

typical i.e. complete basic, partial, short-term preparatory for 

general education school, variable, alternative i.e. developed 

copyright programs approved by local educational authorities.A 

three-level hierarchy of competencies in the preschool educa-

tion and upbringing system is also noted.  

Key words: state, politics, power, society, preschool edu-

cation, upbringing, institution, competence. 

Билим берүү системасы ар бир мамлекет, коом-

дук байланыштардын карым катнаш татаал систе-

масына кирет. Ошондуктан, мамлекеттин өнүгүүсүн 

билим берүү системасынын өнүгүү денгээли анык-

тайт, анткени билим берүү системасынын жыйын-

тыгында социалдык-экономикалык б.а. мамлекеттүү-

лүктүн бекемделишинин аныктоочу субъектилерине 

көз каранды. Ар бир субъекти өнүгүү деңгээли төрөл-

гөн баштап толук кандуу атуул болуп калыптанышы 

мектепке чейинки мекемеден баштап жогорку билим 

алуусуна жараша болот. Бул билим алуу денгээли не-

гизинен мектепке чейинки мекемелерге баруусунан 

багыттуулугу аныкталат. Ошого байланыштуу эге-

мендүүлүккө ээ болгон мезгилден ааламдашуу шарт-

тарында Кыргыз Республикасында балдарды өнүктү-

рүүгө чоң маани берилип келүүдө. Бул маанилүү мам-

лекеттик маселелердин бири катары аныкталууда. 

Анткени, өзгөчө көнүл мектепке чейинки курактагы 

балдарды мектепке чейинки билим берүү программа-

лары аркылуу өнүктүрүүгө аракеттер кылынууда. 

Ошондуктан, транзитттик коомдордун ар кыл багыт-

тагы чөйрөлөрүнүн өнүгүү денгээли, ал коомдун ар 

бир атуулунун билим алууга болгон умтулуусуна 

жана ал умтулуунун канчалык канааттангандыгын 

аныкталарына түрткү болоору шексиз. Транзиттик 

учурдагы коомдо билим берүү системасынын башаты 

катары балдар бакчаларындагы мектепке даярдоо өз-

гөчө мааниге болот, анткени, ар бир баланын билими-

нин алгачкы кадамдарынын калыптануусунан, анын 

билим алууга болгон умтулуусу аныкталат. Ар бир 

мамлекеттин дүйнөлүк билим мейкиндигинде ээлеген 

орду, өлкөдөгү ар бар жарандын билим денгээлине 

жараша болот. Ошондуктан келечек муундардын би-

лимге болгон мамилесине жараша, мамлекеттин келе-

чеги аныкталат.  

Бүгүнкү күндө илимий-технологиялык талапка 

ылайык системалуу мамиле жасоонун зарылдыгы 

вариативдүү педагогикадагы программаларды мек-

тепке чейинки билим берүү мекемелерине сунуштоо 

зарылчылыгын пайда кылды. Ошондуктан, Кыргыз 

Республикасынын учурдагы мектепке чейинки жаш 

балдардын билим алууга болгон умтулуусун толук ка-

нааттандырганга мамлекет тарабынан бир топ алгы-

лыктуу иш аракеттер көрүлө баштаган. Ар бир аймак-

тын өнүгүүсүнө жараша жана балдарына билим берүү 

мүмкүнчүлүгүнө жараша биздин коомдо ар кыл ба-

гыттагы балдар бакчалары калыптана баштаган. Ар 

бир балдар бакчаларынын шарттуу абалдарына жара-

ша, балдарга билим берүү ар кыл программаларга тая-

нуунун негизинде иш алып барышат. Аларга токтоло 

кетсек, анда:  

Биринчиси: Мектепке чейинки мекемелерде 

мамлекет тарабынан иштелип чыгып, апробациядан 

өткөрүлүп сунушталган стандарттар, алар жалпысы-

нан баланын өздүк көз караштарын өнүктүрүүгө жана 

билимдин алгачкы кадамдарын калыптандырууга ба-

гытталган программалар;  

Экинчиси: балдар бакчаларында эмгектенип 

жаткан ар бир атуулдун, кесиптик мүмкүнчүлүктөрүн 

жогорулатуунун негизинде заманбап талаптарга жа-

раша оюн, сөз сүйлөө, сүрөт тартуу, адабият, өзгөчө, 

жомоктор, тамсилдер аркылуу өздүк сапаттарын 

байытууга багытталган программалар;  

Yчүнчүсү: балдар бакчаларындагы ар бир бала-

ны ар кыл кыймыл аракеттерин өрчүтүүнүн негизин-

де, анын дүйнө таанымын, табигатка болгон мамиле-

син, өздүк маданиятын, адептик башаттарын калып-

тандырганга багытталган программалар десек болот. 

Ошондой эле, окуу ишине болгон кызыгуусун калып-

тандырууга багытталган. Бул жылдары балдарга 

“мектепке чейинки билим берүү системасынын не-

гизги принциптеринин, ыкмаларынын багыттулукта-

рынын калыпташ учуру болгон” [1, 12-б.]. Кенже ку-

рактан тартып тарбиялоонун жана окутуунун натый-

жалуулугу жөнүндө азыр дүйнө жүзүндөгү практика 

көрсөткөндөй жаш өспүрүм балдар психологиялык 

өзгөчөлүктөр таандык. Алар, болгон чөйрөдөгү окуя-

ларды, оюндарды, тилдерди тездик менен кабылдап, 

эс тутумуна сактап калуу мүмкүнчүлүктөрүнө ээ бо-

лушат. 

Эгемендүүлүктү алган алгачкы жылдардын баш-

тап биздин коомдо мамлекеттик эмес билим берүү 

багыттары акырындык менен калыптана баштаган. 

Анын негизги себептеринин бири болуп көптөгөн 

балдар бакчалардын акырындык менен жабыла баш-

ташы, биринчи президентибиз А.Акаевдин либерал-

дуулукка багытталган саясатынын негизинде каржы-

лоо системасынын түп тамырынан бери өзгөрүлүшү, 

завод, фабрикалардын иштешинин токтолушунун не-

гизинде, аларга таандык болгон ведомстволук бакча-

лардын өтө тездик менен жоюлушу, менчиктештирүү 

саясаты ж.б. себеп болгон. Анын негизинде, балдар-

дын балдар бакчаларга барбай калышы, алардын би-

лим алуу мүмкүнчүлүктөрүнө терс таасир тийгизген.  

Бул абалда көптөгөн чет өлкөлөрдүн саясатын иш жү-

зүнө ашыруу максатында негизделген коом арасында 

белгилүү фонддор, өзгөчө фонд «Сорос-Кыргызстан» 

ж.б. бийлик тутумуна баш ийбеген өкмөттүк эмес 

уюмдар,  жеке менчик балдар бакчаларынын негизде-

лишине өбөлгө түзө башташкан. Анткени, балдар бак-

чаларына барбай калган балдардын ата-энелери көп 

учурда баланы кароодо убагында тамагын берүү, 

ойнотуу, уктатуу менен чектелишет, себеби алар про-

фессионалдуу түрдө тарбиялоону жана окутуунун 

негиздери менен тааныш эмес, алар мектепке чейинки 

педагогдордой иш алпара алышпайт. Балдар өздөрү 

менен өздөрү болуп, аларга эмне жакса, ошону менен 

алектенишип, убакытты максатсыз коротушкан. 

Ушундай абалда социалдашуу деңгээли жетиштүү 

эмес, окуу көндүмдөрү калыптанбаган, мамиле жасоо 

тажрыйбасы жок жана мектепке барууга даяр болбо-

гон балдардын саны арбын болгон. 

Калыптанган ушундай шарттарда балдар бакча-

ларында, тарбия-билим берүүнүн жаныланган, заман-

га тете келген жаны мазмундагы сапаты жагынан өз-

гөчөлөнгөн программалар талаптанган. Ошондуктан, 

Кыргыз Республикасынын Билим берүү жана илим 

министрлиги тарабынан «мектепке чейинки билим 

берүү тутумунун мамлекеттик эмес секторун өнүктү-

рүүгө максаттуу курс алган. Мамлекеттик эмес мек-

тепке чейинки билим берүү, маӊызы боюнча жеке 

мекемелерди өнүктүрүү боюнча иштер колго алына 

баштаган» [2, 3-б.]. Жаны кабылданган мыйзамдар 

жаны багыттагы балдар мекемелеринин негиздели-

шине жана алар үчүн бирдиктүү иш пландарын  кир-

гизүүгө мажбур болгон. 

 Ошондуктан, «Билим берүү жөнүндө» мыйзам-

да мамлекеттик жана мамлекеттик эмес билим берүү 

тутуму бирдей укуктарга ээ болгон. Турмуш чындыгы 

бир эмес, бир нече альтернативалуу тутумдарды түзүү 

керек экенин далилдеди.  

Биринчиден, жеке менчик, жана үйдө окутуу же 

мектепке үйдөн даярдоо, мындай практика Кыргыз-

станда мурун болуп көрбөгөн.  

Жеке менчик жана үйдө окутуу, негизинен коом-

дук денгээлде дагы балдар бакчаларына калыптанып 

калган пикирлерди өзгөртүүсүнө түрткү болгон. 

Ушул тутумду өнүктүрүүдө  көйгөйлөрдү чечүү за-

рылдыгы келип чыккан.  

Экинчиден, жаңы тутумга ыңгайлаштырылган 

китептердин тартыштыгы. Бул жагдай мамлекеттик 

эмес тутумду параллелдүү, укуктуу болууну шарт-

тады жана маалыматтык талаанын калыптанышына, 

ошондой эле кызматташуунун диапазонун кеңей-

түүгө мүмкүндүк берди. 

 Мектепке чейинки билим берүүнүн мамлекет-

тик эмес тутумун көптөгөн изилдөөлөргө алып, анын 

экономикалык натыйжалуулугун аныктаганга ара-

кеттер көрүлгөн. Балдар мекемелери ар кыл багыт-

тагы мүнөзгө ээ боло баштаган, ага ылайык,  төлөм-

дөрү боюнча айырмачылыктар болуп, алар белгилүү 

бир даражаларга бөлүнгөн. Даражасына жараша 

балдар дагы социалдык катмарларга жиктелген. Ал 

эми жалпысынан,  мамлекеттик, ведомстволук, чет 

тилди өнүктүрүү, математикалык багыттагы жана ар 

түркүн балдар бакчалары каржылоо маселесин дара-

жаларынын негизинде чечүүгө умтулушкан. Умтулуу 

жакшы натыйжаларды берген десек болот, анткени, 

жекелик балдар мекемелеринин төлөмдөрү жогору 

болгондуктан, алар балдар үчүн жакшы шарттарды 

түзүүгө жетишишкен. 

Албетте, керектүү суммадагы акча каражаттары 

менен камсыз кылуучу уюмдар ар дайым эл аралык 

донорлук уюмдар болуп келген,  көптөгөн фонддор-

дун жардамы менен кыргыз коомчулугунда «мамле-

кеттик эмес мектепке чейинки билим берүү» термини 

өз ордун бекем ээлеши үчүн көп убакыт короду жана 

аракеттер жумшалды. Бул билим берүүнүн өзгөчө бир 

түрү калыптанды дегенди билдирбейт. Анын көйгөй-

лөрү бүгүнкү бүтүндөй билим берүү тутумунун көй-

гөйлөрүнүн катарына кирет. Ошондуктан, мындай 

жеке менчик бала бакчаларга болгон мамиле өлкөнүн 

келечектеги флагманы боло турган балдарга карата 

социалдык саясат менен аныкталаары шексиз. 

Дал ушул мектепке чейинки билим берүүдө ба-

ланын физикалык, интеллектуалдык жана инсандык 

жеке нравалык сапаттары түптөлөт.  

Балдар мекемелеринде ар бир өспүрүмдүн өздүк 

сапаттарын өнүктүрүүдө балдардын баарлашуусунан, 

тарбиячынын бала менен болгон алакасынан, балдар 

мекемелериндеги ар бир кызматчынын кылган мами-

лесинен көз каранды болот. Ошондуктан, балдар бак-

чаларында эмгектенген ар бир кызматчынын билим 

денгээлинин негизинде балдар психологиясы турушу 

зарыл. Бекеринен, Си Цзиньпин “ар бир өздүк сапат-

тарына ылайык, өнүгүүсүнүн закон ченемдүүлүктө-

рүнө жараша ар бир баланы билим алуусунда үй-бү-

лөнүн, ар бир мекеменин, коомдун эн жакшы мамиле-

лерине татыктуу болушу керек” деп айтпаса керек [3, 

256-б.]. Ошондуктан, мамлекеттик эмес мектепке чей-

инки билим берүүнү калыптандыруу кыргыз коомчу-

лугунун социомаданий өнүгүүсүндөгү керектөөлөрү-

нүн бири болгон. Бирок мектепке чейинки билим 

берүүдөгү айрым жетишкендиктер болсо да, коомчу-

лукта мамлекеттин социалдык жоопкерчилиги кеңи-

ри талкуулана баштады. Пикирлерди жана жыйын-

тыктарды эске алуу менен педагогдор, тарыхчылар, 

психологдор мектепке чейинки билим берүү тутумун 

жаңы саясий, экономикалык шарттарга ыңгайлашты-

ра алышты, дүйнөлүк илимий мейкинге ийгиликтүү 

жуурулушуп кетүүгө жол салышты. Бул жагдайда, 

мектепке чейинки дүйнөлүк мейкиндигиндеги эл ара-

лык практикадан колдонуу зарылчылыгы да түрткү 

болгон. Мисалга алсак, Ош облусунун Алай жана 

Кара-Суу райондорунда, Баткен жана Нарын облуста-

рында Ага-Хан жана БУУнун Балдар фонддорунун 

колдоосу менен мектепке чейинки билим берүү меке-

мелеринин альтернативдүү моделдери - жайлоодогу 

балдар бакчалары киргизилген. Боз үйлөр окуу 

классы катары колдонулуп, боз үйдүн бир бурчу 

чакан китепканага арналган. Бир боз үйдө бир же эки 

окутуучу иштейт. Окутуу күнүнө 2,5-4 саатка созулат. 

Жаш курагы ар кандай балдар чогуу иштеген, алар 

жашы чоңураактар кичинекей балдарга жардам 

беришкен жана окутуучулар жаш курактарына жара-

ша тапшырмаларды өзүнчө бөлүп беришкен. Жай-

лоодогу балдар бакчалары балдарга кыска мөөнөттүн 

ичинде окуганды жана жазганды үйрөнүүгө, ошондой 

эле мектеп программасынан  музыка, чет тилдер сы-

яктуу предметтерден билим алууга мүмкүндүк бер-

ген. Педагогдор жергиликтүү мектептерден чакы-

рылат, аларда педагогикалык билими жана тиешелүү 

диплому болот жана мамлекеттик стандарттар боюн-

ча сабак өтөт. Мында эмгек акыны айыл өкмөтү, ата-

энелер финансылык түрдө, ошондой эле нагыз про-

дуктулар менен төлөнөт. Айылдык үй-бүлөлөрдөгү 

балдар жана малчылардын балдары камтылган. Оку-

туунун бул тиби капиталдык салымдарды талап кыл-

байт. Окутуунун бул тиби көчмөн жашоо ыңгайы 

үчүн ылайыктуу жана жергиликтүү бийлик органда-

рынын өз аймактарында жашаган калкка мектепке 

чейинки билим берүүчү кызмат көрсөтүүлөр жагынан 

айылдык жана шаардык райондордун ортосундагы 

ажырымды кыскартууга көмөктөшкөндүгүн чагыл-

дырат.  

Мектепке чейинки билим берүү системасы пи-

лоттук негизде мектепке чейинки билим программа-

ларынын бир нече альтернативдик программаларын 

апробацияланган [4, 13-б.], алардын ичинде «Энелик 

мектеп», “Жайкы даярдоо” курстары, «Сорос-Кыр-

гызстан» Фондусунун «Кадам артынан кадам» жана 

«Инклюзивдик билим» программалары, «Балдарды 

сактагыла» (Улуу Британия), «Көп тилдүү билим 

берүү» ж.б. программаларын айтсак болот [5, 45-б.] 

Уюштурулушу боюнча мектепке чейинки билим бе-

рүү уюмдарында колдонулган программаларга ток-

толсок, алар: 

Типтүү программалар, мамлекеттик «Мектепке 

чейинки билим берүү жана балдарды кароо» стандар-

ты аныктаган толук базалык мазмунду ишке ашырган 

жана балдардын толук күн бала бакчада болуусун 

камсыздаган мекемелерде колдонулат. Мектепке чей-

инки билим берүү уюмдарында билим берүү жараяны 

базалык агартуу программалары аркылуу ишке ашат, 

алар: «мектепке чейинки балдарды тарбиялоо, билим 

берүү жана өнүктүрүүчү жалпы өнүктүрүүчү базалык 

программа»; «6-7 жашар балдарды мектепке даярдоо-

чу жалпы өнүктүрүүчү базалык программа»,  

Парицалдык (кошумча) программалар жалпы 

өнүктүрүүчү бала бакчалардын алдында балдарды 

мектепке даярдоочу кыска мөөнөттүү программалар-

ды белгилей кетсек болот. «Yй-бүлөлүк шартта жана 

жамааттык үй-бүлөлүк бала бакчаларда 0-7 жашка 

чейинки курактагы балдарды өнүктүрүү «Чогуу өсө-

бүз» программасы, «Энелик мектеп» программасы, 

«мектепке чейинки курактагы балдарды социалдык 

жактан өнүктүрүүчү «Менин дүйнөм» парицалдык 

программасы». Ошондой эле типтүү мектепке чейин-

ки билим берүү уюмдарында вариативдүү же пари-

цалдүү программалар боюнча иштеген бакчалар кол-

донушат. 

Вариативдүү программалар («Энелик мектеп», 

«Общиналык бала бакчалар», «Сменалуу бала бак-

чалар»), балдардын жумасына 6 сааттан кем эмес оку-

шуна жана мамлекеттик стандарт аныктаган толук ба-

залык мазмунду ишке ашырган мекемелерде колдо-

нулат. 

Ушул мектепке чейинки билим берүү уюмда-

рында билим берүү базасы вариативдүү парицалдык 

«Yй-бүлөлүк шартта жана жамааттык үй-бүлөлүк 

бала бакчаларда 0-7 жашка чейинки курактагы бал-

дарды өнүктүрүү «Чогуу өсөбүз» программасы, «Эне-

лик мектеп» программасы, «мектепке чейинки курак-

тагы балдарды социалдык жактан өнүктүрүүчү  про-

граммалар аркылуу ишке ашат. 

Альтернативдүү программалар, балдар сту-

диялары жана балдарга билим берүү борборлору сы-

яктуу мекемелер, мындай жерлерде балдар жумасына 

2 сааттан ашык боло алышат. Бул мекемелерде да жо-

горуда айтылган мамстандарттын негиздери жарым-

жартылай ишке ашып, андан башка кошумча билим 

берүү кызматтары тартууланат. Мисалы, ата-эненин 

макулдугу жана тандоосу боюнча өнүктүрүүнүн бир 

же бир нече багыттары боюнча (хореография, эстети-

калык өнүгүү, чыгармачыл ой жүгүртүүнү өстүрүү 

ж.б.) сабактарды сунушташат [6, 23-б.]. Альтернатив-

дүү уюмдар өз иштеринде базалык, вариативдүү, па-

рицалдык, ошондой эле жергиликтүү билим берүү ор-

гандардан бекитилген автордук, жеке иштелип чык-

кан программаларды колдонушат.  

Бул програмалардын коомчулук тарабынан ка-

был алынышы компетенттүүлүктү талап кылат. Мек-

тепке чейинки жаш балдарга 3 жаштан билим берген-

ден баштап өстүрүү зарыл экенин коом турмушун-

дагы, асыресе анын эмгек чөйрөсүндөгү өзгөрүүлөр 

ырастап жатат. Анткени, илимий-техникалык 

прогресс жалаң эле технология чөйрөсүндө эмес, 

ошондой эле уюштуруу жана башкаруу чөйрөлөрүндө 

да адекваттуу аракеттерди талап кылууда. 

Бул билим берүү ишмерлери менен жумуш бе-

рүүчүлөрдүн узакка созулган талаш-тартыштарынын 

натыйжасында чыккан тыянак. Ошондон баштап мур-

дагы жалаң маалыматтар менен көндүмдөрдүн жөнө-

көй комбинацияларына негизделген билим эмнеге 

алып келгенин жана реалдуу нерселерди чечүүгө ба-

гытталган жаңы типтеги билим берүүнүн натыйжала-

ры эмнеге алып келерин сыпаттап жазуу зарылчы-

лыгы келип чыкты. Ушундай жаңы натыйжага алып 

келген билимдин тибин компетентчилдик деп атай 

башташты. Ушундай маанидеги компетенциянын 

бирдиктүү бир классификациясы ушу күнгө чейин 

жок, ошондой жаш бөбөккө билим берүүдө кандай 

компетенциялар  керек деген көз караштар да бирдей 

эмес. Маселен, орус педагогу Н.Вахрамеев [7, 131-б.] 

бөбөктөргө билим берүү жана тарбиялоо компетен-

циясынын үч деңгээлдүү иерархиясын (даражасын) 

сунуш кылып, төмөнкүлөрдү көрсөтөт: 

Биринчиден: Билим берүүнүн жалпы (мета-

предметтик) мазмунуна тиешелүү башат компетен-

циялар; мисалы «Л» тамгасын берүүдө «лев», «лиса» 

деген сөздөрдүн мааниси бөбөктүн коркуу сезимин 

ойготушу мүмкүн, ошондуктан «ласточка» деген сөз-

дөрдү колдонуу менен баланын позитивдүү сезим-

дерин өнүктүрүү зарыл чылыгын тастыктаган. 

Экинчиден: Билим берүү тармагына жана бел-

гилүү бир окуу предметтеринин чөйрөсүнө тиешелүү 

жалпы предметтик компетенциялар; мисалы, бөбөк-

түн дүйнө таанымын өнүктүрүүдө, тарбиячы «токой» 

сүрөтүн жаз, жай, куз, кыш мезгилдери менен берили-

ши абзел, анткени, бала токойду сүрөттөөдө өзүнүн 

ой жүгүртүүсүнүн байытышы зарыл, ал эгерде токой 

сүрөтү кыш, жай, күз, жаз мезгилдери менен берилсе 

баланын ой жүгүртүүсүнө белгилүү бир таталдыктар 

болот деген.  

Yчүнчүдөн: Ориентирлик компетенциялар. 

Көрүнбөгөн компетенцияны таап чыгуу мүмкүн эмес 

Маселен, билим берүүнүн табият таануу тармагында 

калыптана турган жалпы предметтик компетенцияга 

табият таануунун ар кандай бөлүмдөрүнө тиешелүү 

түшүнүктөрдү же ар кандай фактыларды пайдалануу-

ну талап кылган проблемаларды чечүү жана ошондой 

же жалпыланган табигый илимдик түшүнүктөрдү 

жана ыкмаларды түшүнүү. Компетенциялар предмет-

тин, же предметтик тармактардын (же предметтик 

компетенциялардын) контекстинде көрүнөт жана 

личностук мааниси бар ишмердикте (предметтик-

маалыматтык, ишмердүүлүк – коммуникативдик, баа-

луулук. Жалпы предметтик компетенция предметтик 

болуп жаткандыктан, ал ушул тармактагы болгон 

бардык илимий жетишкендиктерге таянбай коё алба-

сы белгилүү. Ошондой болсо да ал контексттердин 

калыптануусу компетенттүүлүктүн негизинде чечи-

лиши зарыл. 

Өлкөдө билим берүүнү модернизациялоо боюн-

ча документтерде мектепте окуучулардын башкы 

компетенцияларын калыптандыруунун жана өстүрүү-

нүн катарына маалыматтык, социалдык- укуктук 

жана коммуникативдик компетенцияларды киргизүү 

керектиги талап кылынып жатат. 

Азыркы учурда компетенттүүлүккө топ келген 

вариативдүү программалардын бири болгон бирден 

бир типтүү программасын айта кетсек болот. Ал, 

Кыргызстандагы мектепке чейинки мамлекеттик жа-

на мамлекеттик эмес билим берүү мекемелери неги-

зинен мектепке чейинки жаш балдарга билим берүүдө 

Билим берүү академиясынын педагогика илимдери-

нин кандидаты, доцент К.С. Сейдекулова менен Л.В. 

Усенко  [8, 13-б.] биргелешип иштеп чыккан «мектеп-

ке чейинки жаштагы балдарга тарбия, билим берүү 

жана өнүктүрүү типологиялык программасын» кол-

донушат, ал типологиялык программанын негизги 

манызы болуп мектепке чейинки жаштагы балдарга 

билим берүүдө инновациялык ыкма катары балдарды 

коомдоштуруу жана социалдаштыруу үчүн билим бе-

рүү системасы сүйлөө, ой жүгүртүү, математика, му-

зыка, табигат таануу, сүрөт тартуу, лепка жана башка 

сабактарды мезгилге тектеш келген социалдык-эко-

номикалык жана маданий шарттардын талабынын 

эске алып берүү зарылдыгынын негизинде иштеп чы-

гылган.  

